
   Трак Ен юрри

   Николай Янгер | Сăвă

   Пире пĕчĕкрен сăпкара эс ӳстертĕн,

Илсе Шетмĕпе Çавалтан вăй-хална.

Атте-аннесен çăкăрне эс çитертĕн —

Чунтан тав сăмахĕ калатпăр сана.



Пирĕн тĕллевĕмĕр,

Пирĕн телейĕмĕр —

Хамăр çуралнă юратнă Трак ен.

Мĕн-ши тӳсмерĕмĕр,

Нишлĕ ӳсмерĕмĕр —

Савнă Трак ен, эс татах тĕреклен!



Пире ыррине вĕрентсе эс çын турăн,

Умра — ăраскаллă та çутă тивлет.

Ĕçре пархатар кăтартатпăр маттуррăн,

Санпа мухтанса пурăнассăм килет.



Пирĕн тĕллевĕмĕр,

Пирĕн телейĕмĕр —

Хамăр çуралнă юратнă Трак ен.

Мĕн-ши тӳсмерĕмĕр,

Нишлĕ ӳсмерĕмĕр —

Савнă Трак ен, эс татах тĕреклен!



Эпир тăванла алла-аллăн утатпăр,

Малтан малалла инçете тинкерсе.

Пулас ăрусемшĕн çĕн шанчăк туптатпăр —

Пыратпăр куллен йывăра çĕнтерсе.



Пирĕн тĕллевĕмĕр,

Пирĕн телейĕмĕр —

Хамăр çуралнă юратнă Трак ен.

Мĕн-ши тӳсмерĕмĕр,

Нишлĕ ӳсмерĕмĕр —

Савнă Трак ен, эс татах тĕреклен!

  